

صدر اور دستوری حدود کی پابندی
استحقاق کا ایک دائرہ افراد کا ہے اور دوسرا اداروں کا۔ ہمیں ان دونوں کو گڈ مڈ نہیں کرنا چاہیے۔ اس وقت ہم جس بات پر گفتگو کر رہے ہیں، وہ ایک ادارے کا استحقاق ہے۔ سینٹ اور پارلیمنٹ، اداروں کے طور پر استحقاق رکھتے ہیں۔ ان کا تحفظ ضروری ہے، اور ان کی خلا ، اور ان کی خلاف ورزی ایک بہت بڑے استحقاق کی خلاف ورزی ہے۔ ایک سے زیادہ مرتبہ مختلف ایوانوں نے، جس میں ہندوستان اور برطانوی پارلیمنٹ دونوں شامل ہیں، ایسے موضوعات پر بحث کی ہے جس میں ادارے کی تخفیف یا اس کی تحقیر یا کوئی ایسی وجہ جس کی بناء پر وہ ادارہ اپنے وظائف کو صحیح صحیح انجام نہ دے سکے ، ان کو استحقاق کی خلاف ورزی تصور کیا گیا ہے۔ یہ ہمارے ملک کی ایک کمزوری ہے کہ ہمارے ہاں کوئی استحقاق ایکٹ موجود نہیں ہے۔ یہاں اس میں بڑی کچک پیدا ہو جاتی ہے اور اس میں تعبیر کی بڑی وسیع گنجائش ہے۔ آداب سیاست کے حوالے سے ہمیں یہ نہ بھولنا چاہیے کہ ہم قانون کی حکمرانی کا حامل معاشرہ ہیں۔ ہم میں سے ہر شخص اس دستور اور اس کے تحت وجود میں آنے والے قوانین سے کسی کی
اپنے اختیارات بھی حاصل کرتا ہے اور انہی کے مطابق اپنے وظائف بھی انجام دیتا ہے۔ یہ ذاتی جاگیر نہیں ہے۔ یہاں کوئی آمریت یا بادشاہت نہیں ہے بلکہ بادشاہت میں بھی کسی نہ کسی درجے میں قانون کی پابندی کی جاتی تھی۔ یورپ کی تاریخ اس پر شاہد ہے۔ لیکن ہمارے یہاں ایسی کوئی چیز نہیں ہے۔ اس پہلو سے دیکھا جائے تو صدر صاحب جو پارلیمنٹ کا ایک حصہ ہیں، اس ملک کے سر براہ اور اس دستور کے تحت پاکستان کے اتحاد اور یکجہتی کی علامت ہیں، وہ عام بیانات میں اس بات کو ملحوظ رکھیں کہ کوئی چیز ان اداروں کی اور اس دستور کی تخفیف نہ کرتی ہو، جس کے تحت انہوں نے حلف لیا ہے۔
صدر جنرل ضیاء الحق مرحوم نے ایک اخباری بیان میں (۱) نومبر ۱۹۸۶ء) کو کہا کہ مغربی جموریت سے پاکستان کو نقصان پہنچ رہا ہے۔ سینیٹر جاوید جہار نے اس پر تحریک استحقاق پیش کی۔ اس پر پروفیسر خورشید احمد کی گفتگو۔ ۱۷ جنوری

دستور میں درج حلف کے پیرا گراف نمبر ۲ میں اس بارے میں واضح طور سے کہا گیا ہے۔
"That, as President of Pakistan, I will discharge my duties, and perform my functons, honestly, to the best of my ability, faithfully in accordance with Constitution of the Islamic Republic of Paki- stan and the law, and always in the interest of the sovereignty, integrity, solidarity, well-being and prosperity of Pakistan."
بحیثیت صدر پاکستان میں اپنے فرائض و کارہائے منصبی ایمانداری، اپنی انتہائی صلاحیت اور وفاداری کے ساتھ اسلامی جمہوریہ پاکستان کے دستور اور قانون کے مطابق اور ہمیشہ پاکستان کی خود مختاری، سالمیت، استحکام بهبودی اور خوش حالی کی
خاطر انجام دوں گا۔
آگے ہے۔
"I will preserve, protect and defend the Constitution of the Islamic Republic of Pakistan."
میں اسلامی جمہوریہ پاکستان کے دستور کو برقرار رکھوں گا اور اس کا تحفظ اور دفاع
کروں گا۔) لیکن یہاں صورت حال یہ بن گئی ہے کہ صدر مملکت خود ایک پارٹی بن کر میدان میں آتے ہیں اور بار بار ایسے بیانات دے رہے ہیں جس میں اس دستور کا دفاع کرنے کی بجائے وہ اس کی تخفیف کر رہے ہیں، اس پر ایسے اعتراضات وارد کر رہے ہیں جو صدر مملکت ہوتے ہوئے ان کو زیب نہیں دیتے۔ ان کی ذمہ داری یہ ہے کہ جب تک وہ سر براہ مملکت ہیں وہ اس دستور کا دفاع کریں۔ اس عہدے سے فراغت کے بعد وہ ایک عام شہری کی حیثیت سے سیاسی مباحثے میں شریک ہو سکتے ہیں۔ اس قسم کے بیانات کا سلسلہ ختم ہونا چاہیے۔ اور اس کا راستہ ایک ہی ہے اور وہ یہ کہ یہ ایوان اس کا نوٹس لے۔ اس سے پہلے انہیں افراد، سیاسی جماعتوں اور ایوان نے بھی اس جانب متوجہ کیا ہے۔ لیکن انہوں نے اس سے کوئی سبق نہیں سیکھا۔ اب ضرورت ہے کہ اس امر کا سنجیدگی سے نوٹس لیتے ہوئے انہیں متوجہ کیا جائے کہ کن معاملات میں وہ خیالات کے عام اظہار

میں آزاد ہیں اور کن میں نہیں۔ یہ آزادی دستور کی پابند ہو گی۔
مغربی جمہوریت پر چاہے جتنی بھی تنقید کی جائے اور کی جاتی رہی ہے لیکن یہ بات واضح ہے کہ ہم نے پاکستان کے دستور میں کچھ چیزیں ان سے لی ہیں جبکہ کچھ چیزیں اپنی روایات اور کچھ نئے تجربات پر بھی بنی ہیں۔ ان چیزوں کو مد نظر رکھتے ہوئے ہم یہ کہہ سکتے ہیں کہ جس انداز میں صدر مملکت کی طرف سے پارلیمانی جمہوریت پر تنقید ہو رہی ہے وہ لاذنا اس ایوان کے وقار کو اور عوام میں اس پورے تجربے کی مصدقہ اور قانونی حیثیت کو مجروح کر رہی ہے، اور یہی وہ چیز ہے جو ہمیں اسے استحقاق کی خلاف ورزی تصور کرنے پر مجبور کرتی ہے۔
چنانچہ ضرورت اس بات کی ہے کہ اس مسئلے پر غور کیا جائے اور حکومت جلد از جلد اس معاملے میں اپنی پوزیشن واضح کرے ورنہ چند امور کو چھوڑ کر جن میں صدر کو صوابدید حاصل ہوتی ہے یہ خیال کر لیا جاتا ہے کہ صدر کی باتیں وزیر اعظم کے مشورے پر ہوتی ہیں۔ اسے پارلیمنٹ کو خطاب کرنے ، ایوان یا کابینہ کو ریفرنس بھیجنے کا اختیار ہے لیکن اسے یہ اختیار نہیں ہے کہ وہ ان بنیادوں کو جن پر ہمارا نظام چل رہا ہے چیلنج کرے۔ یہ استحقاق کی خلاف ورزی ہے۔
(19-1-A2)
۲۱۷
[bookmark: _GoBack]پاکستانی سیاست اور آئین
